
GOUVÈNÈ HOCHUL SIYEN DEKRÈ EGZEKITIF POU SIPÒTE PWOPRIYETÈ KAY 
KI VILNERAB YO NAN MITAN VAG SEZON IVÈ A  

  
Pèmèt gouvènman lokal yo sispann egzijans pou renouvèlman an pèsonn pou 

elaji egzonerasyon enpo sou pwopriyete yo pou granmoun ki gen revni ki fèb ak 
moun ki andikape yo  

  
Dekrè egzekitif la otorize laboratwa yo tou pou itilize Etablisman ki pa nan Eta yo 
pou teste espesimen COVID-19 New York yo pou ogmante kapasite pou fè tès epi 

diminye reta yo  
  
Bay Lejislati a diskresyon pou rankontre adistans dapre Lwa sou Rankont Ouvè a 

k ap ekspire 15 janvye  
  
Gouvènè Hochul te siyen jodi a, yon Dekrè Egzekitif pou ede sipòte pwopriyetè kay ki 
vilnerab yo nan mitan vag ka COVID-19 aktyèl yo. Dekrè Egzekitif la otorize gouvènman 
lokal yo leve egzijans pou renouvèlman an pèsòn pou egzonerasyon taks sou 
pwopriyete yo pou granmoun ki gen revni ki fèv ak moun ki andikape yo.  
  
"Pandan n ap goumen kont vag sezon ivè sa, n ap itilize chak zouti pou pwoteje vwazen 
ki pi vilnerab nou yo," Gouvènè Hochul te deklare. "Plizyè milye sitwayen granmoun 
aje ki gen revni ba ak moun ki gen andikap yo ki konte sou egzonerasyon enpo sou 
pwopriyete yo pa ta dwe riske sante ak sekirite yo pou rete lakay yo. Avèk Dekrè sa, m 
ap otorize gouvènman lokal yo pran mezi ki sanse pou pwoteje granmoun yo kont 
COVID-19 la, bay soulajman enpo pou sila yo ki pi nan bezwen yo, epi anpeche 
Nouyòkè ki vilnerab yo pèdi kay yo nan ivè a."  
  
Dekrè Egzekitif Gouvènè a genyen ladan l de mezi siplemantè pou sipòte sante piblik la 
pandan Eta New York ap konbat varyan Omicron an ak ogmantasyon ka yo. Nan mitan 
yon demann pou tès ki ogmante, Dekrè Gouvènè Hochul la ap pèmèt laboratwa klinik ki 
sètifye yo itilize etablisman ki pa nan eta a pou fè tès COVID-19 pou Nouyòkè yo pou 
diminye risk pwoblèm kapasite pou fè tès.  

  
Anplis, Dekrè a akòde Sena ak Asanble Eta New York yo pou rankontre adistans, jiska 
15 janvye, konfòmeman ak lejislasyon ki te adopte an septanm lan ki aplike aktyèlman 
pou lòt òganis piblik yo. Lwa a otorize òganis piblik yo pou rankontre adistans men li 
egzije pou kontni rankont yo disponib piblikman.  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fexecutive-order%2Fno-111-declaring-disaster-emergency-state-new-york&data=04%7C01%7CRicardo.Pelaez%40otda.ny.gov%7C373250baa05a4bfef68408d9c8ce3453%7Cf46cb8ea79004d108ceb80e8c1c81ee7%7C0%7C0%7C637761610239740232%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=053QIqbi7ylXdIDayAcYY6ZVWvWnhfNwoWymTQvVzJg%3D&reserved=0


 

 

  
Selon Dekrè Egzekitif Gouvènè a, gouvènman lokal yo kapab renouvle otomatikman 
avantaj 2022 yo pou tout pwoprieyetè yo ki te resevwa avantaj an 2021 an sòf si lokalite 
a genyen rezon pou li kwè ke yon moun te chanje adrès prensipal li a, li te ajoute yon lòt 
pwopriyetè nan tit pwopriyete a, li te transfere pwopriyete a bay yon nouvo pwopriyetè, 
oswa li te mouri.  
  

###  

 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418 

 

https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=04%7C01%7CRicardo.Pelaez%40otda.ny.gov%7C373250baa05a4bfef68408d9c8ce3453%7Cf46cb8ea79004d108ceb80e8c1c81ee7%7C0%7C0%7C637761610239750185%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=14V0dSUilPucs5lssTPJ2c1x91VFF1DsWxI5y7cRMk0%3D&reserved=0
mailto:press.office@exec.ny.gov

